
SWITSERSE ALPE   
kleingroep-treintoer 

 

13 - 22 JUNIE 2026 
 

Kom saam op ons 10-dae kleingroep treintoer-avontuur teen die spesiale groepstarief  

van R46 990 per persoon. Verskeie hoogtepunte, soos die Switserse Alpe-treinritte  

en besoeke aan Berg Pilatus, Vadus (Liechtenstein) en Tirano (Italië) is ingesluit. 

 

Reisplan 
 

Dag 1: Saterdag, 13 Junie       JOHANNESBURG →  
Die groot dag breek uiteindelik aan! Ons vertrek vroegaand vanaf Kaapstad en Johannesburg na Switserland. 

Oornag aanboord na aandete. 
 

Dag 2: Sondag, 14 Junie       → GENÈVE 
Na ‘n vroeë ontbyt land ons in Genève, Switserland. Die treinstasie is by die lughawe en ons eerste treinrit duur net 

ongeveer ses minute vanaf die lughawe na ons hotel by die Genève (Gare de Cornavin)-stasie. Ons bly die 

volgende twee nagte oor by die netjiese Cristal Design Hotel. Nadat ons uitgepak het, ontmoet ons in die 

voorportaal om saam hierdie mooi stad te verken. Ons besoek onder andere die blomme-horlosie (bestaande uit 

6 500 plante) in die Jardin Anglais, die Jet d’Eau, wat water 140 meter in die lug opskiet en die besondere 

Cathédrale St-Pierre, wat dateer uit die elfde eeu en geleë is in die ou deel van die stad. Die bekende 

kerkhervormer, Johannes Calvyn, het gereeld tussen 1536 en 1564 daar gepreek. 

Laatmiddag besoek ons die treffende Broken Chair monument in die Verenigde Nasies-gedeelte van die stad, of 

gaan op ‘n bootrit op die Genève-meer (koste ingesluit by ons Swiss Travel Pass). 
 

   
  Die Jet d’Eau, ‘n Genève-landmerk sedert 1951         Die Zytglogge in Bern se ou stad                                                                                    
 

Dag 3: Maandag, 15 Junie     GENÈVE → BERN → MONTREUX →GENÈVE 
Na ‘n lekker Switserse ontbyt loop ons net oor die pad na die stasie vir ons treinrit na Bern, wat ongeveer twee ure 

duur. Bern is Switserland se hoofstad en dit is maklik om die stad te voet te verken vanaf die stasie. Ons stap deur 

die middeleeuse Ou Stad, wat ‘n Unesco Wêrelderfenis gebied is. Sien die Zytglogge (clock tower), Albert Einstein 

se woonplek in die begin van die twintigste eeu en stap oor die Aare-rivier na Barenpark, waar die wel en weë van 

‘n paar bere beskou kan word. Bern se naam kom van bere!  

Op pad terug na Genève reis ons na die skilderagtig-geleë Montreux. Daar is geleentheid om Freddie Mercury se 

standbeeld te sien, asook om die Queen Studio Experience te besoek.  
 

Dag 4: Dinsdag, 16 Junie     GENÈVE → CHUR 
Na ontbyt moet ons sak en pak vertrek van die weste na die ooste van Switserland! Ons treinrit volg ‘n ander roete 

as gister en ons ry verby die Lacde Neuchâtel-meer en die Bielersee. Die treinrit duur ongeveer vyf ure. 

Vroegmiddag arriveer ons in die mooie Chur, Switserland se oudste stad. Ons bly die volgende vyf nagte oor in die 

besondere Ambiente Freieck Hotel. Die hotel is net sewe minute se stap vanaf die stasie in die hartjie van Chur se 

ou stad geleë. Die hotel is gebou in 1575 en verskeie kere vernuwe. Ons het kans om die ou stad te verken. 

Ons het ook vanmiddag kans om die Brambrüesch-berg te bestyg met ‘n kabelkar-rit. 
 

Dag 5: Woensdag, 17 Junie     CHUR → LUZERN → ALPNACHSTAD → BERG PILATUS → CHUR 
Na ontbyt stap ons ‘n entjie na die stasie vir ons treinrit van ongeveer twee ure na die skilderagtige Luzern, geleë by 

die Luzern-meer. Ons het tyd om die dorp te verken en oor die bekende Kapellbrücke (wat dateer uit die 

veertiende eeu) te stap. Daarna vertrek ons per boot oor die Luzern-meer (ook bekend as die Vierwoudstede-

meer) na Alpnachstad vir ‘n wonderlike Berg Pilatus-ekskursie. Ons ry met die wêreld se steilste tandrat-trein tot bo, 

met asemrowende uitsigte oor die omliggende Alpe-berge. Berg Pilatus het veral bekend geword nadat Koningin 

Victoria die berg te perd bestyg het in die negentiende eeu. Die hoogste piek is 2132 meter hoog. 

Laatmiddag keer ons terug na ons Chur-tuiste. 
 



 

  
  Ons unieke hotel in die hartjie van Chur                               Stap saam oor Luzern se bekende Kapellbrücke   
 

  
  Berg Pilatus-ekskursie                                                          Zurich, Switserland se hoofstad 
 

Dag 6: Donderdag, 18 Junie     GLACIER EXPRESS: CHUR → ANDERMATT → ZURICH → CHUR 
Na nog ‘n Switserse ontbyt vertrek ons op die beroemde Glacier Express om 09:26 vanaf Chur na Andermatt (waar 

ons teen 12:08 arriveer). 

Travel through the unspoilt natural beauty of a landscape rich in ancient, fragrant mountain streams and 

valleys, soaked in tradition and centuries old culture. Enjoy a journey in the world’s slowest express train! 

Throughout your journey, you will hear fascinating background information and stories about the route over 

the train’s information system. 

Vroegmiddag vertrek ons vanaf Andermatt na Zurich (ongeveer twee ure per trein), om iets van hierdie besige stad 

te beleef. Dit is weereens maklik om vanaf die stasie, wat in die hartjie van die stad is, langs die Limmat-rivier te stap 

tot teenaan die Zurich-meer. Daar sal nie tyd wees om Zurich se meer as 50 museums en 100 kunsgallerye te besoek 

nie, maar ons sal beslis ‘n deel van die stad beleef! Die Lindt Home of Chocolate is ook ‘n besoek werd. 

Vroegaand vertrek ons terug na Chur (die treinrit duur ongeveer ‘n uur). 

 

   
 Almal aanboord die Glacier Express!                                      Die Vaduz-kasteel in Liechtenstein 
 

Dag 7: Vrydag, 19 Junie     CHUR → VADUZ (LIECHTENSTEIN) → MAIENFELD / AROSA / LANDQUART → 

CHUR 
Na ontbyt vertrek ons per trein en bus na Vaduz, die hoofstad van Liechtenstein (met ‘n totale bevolking van net 39 

500). Liechtenstein is op die grens tussen Switserland en Oostenryk geleë – net 25 km lank en 12 km breed! Daar is 

tyd om die kompakte stad te verken. Die woord wat jy die meeste hier sal hoor is “Hoi!” (hallo). 

 



 
Vaduz is the capital of Liechtenstein and also the seat of the national parliament. The city, which is located along the 
Rhine River, has 5,696 residents. The most prominent landmark of Vaduz is Vaduz Castle, being perched atop a steep 
hill overlooking the city. It is home to the reigning prince of Liechtenstein and the Liechtenstein princely family. The 
city's distinctive architecture is also displayed in landmarks such as the Cathedral of St. Florin, Government House, 
City Hall, the National Art Gallery, as well as the National Museum.  
 

Na ons besoek aan Vaduz is daar drie opsies om van te kies: 

→ Besoek Maienfeld, waar die oorspronklike Heididorf is. Die 300-jaar oue Heidi’s House was die inspirasie vir die 

wêreldbekende storie van Heidi, wat Johanna Spyri tussen 1880 en 1881 daar geskryf het. 

Dit is ‘n entjie se stap van ongeveer 40-minute om by die oorspronklike Heididorf uit te kom, maar diegene wat nie 

so ver wil stap nie kan die spesiale Heidi-winkel in die mooie Maienfeld-dorp, digby die stasie, besoek. 

→ Maak die spesiale treinrit na die skilderagtige dorp Arosa (ongeveer ‘n uur se ry vanaf Chur), hoog in die Alpe, 

mee. 

→ Besoek die Designer Outlet Village Centre, met meer as 70 interessante winkels, net langsaan die Landquart-

stasie (ongeveer 10-minute se ry vanaf Chur).  

 

Dag 8: Saterdag, 20 Junie     BERNINA EXPRESS: Chur → Tirano (Italië) → St Moritz → Chur 
Na ontbyt wag daar nog ‘n hootepunt op ons: ‘n treinrit op die Bernina Express!  Beleef die treinrit deur 55 tonnels 

en oor 196 brûe vanaf Chur tot in Tirano op die hoogste treinspoor in Europa!  

Travel along the highest railway line in the Alps. Enjoy sensational views of the Alps, from the high towering 

glaciers of the mountains, to the valleys below, all from fabulous panoramic windows on the train. The 

wonders of nature and the cultural achievements of man merge into one of the best ways ever to 

experience the Alps and this UNESCO World Heritage site! 

Die Bernina Express vertrek om 08:32 vanaf Chur-stasie en arriveer om 12:49 in Tirano, in Italië. Ons het ongeveer ‘n 

uur tyd om Tirano te voet te verken. Om 14:07 vertrek ons terug vanaf Tirano met die Bernina Express en arriveer om 

16:19 in St Moritz. 
 

St Moritz is a high Alpine resort  in the Engadine in Switzerland, at an elevation of about 1,800 metres above sea level. 
It is Upper Engadine's major town and a municipality in the district of Maloja in the Swiss canton of Graubünden. 
 

Weereens is die stasie in St Moritz baie sentraalgeleë en ons stap net ‘n entjie om dié wonderwêreld van die Alpe 

toerisme te ervaar. Ons kan self besluit hoe lank ons wil kuier voordat ons die trein terugneem na Chur (die treinrit 

duur ongeveer twee ure). 
 

  
  Die skilderagtige St Moritz                                                   Die wêreldbekende Bernina Express                                           
 

Dag 9: Sondag, 21 Junie       CHUR → ZURICH →  
Na ‘n laaste Switserse ontbyt het ons ‘n laaste paar uur om die mooie en interessante Chur te geniet. 
 

Switzerland’s oldest city charms visitors with its fine mountain setting, twisting alleys and historic 
buildings. Numerous boutiques, restaurants, bars, museums and galleries in the largely traffic-free Old 
Town create a Mediterranean-style atmosphere. 
Celts, Romans, Ostrogoths, Franks - all ruled Chur, the gateway to important trade routes and alpine passes, at one 
time or another. What remains today, is its 5000-year history, documented by Early Stone Age and Bronze Age 
finds anc artifacts from the Roman period, as well as testimonies to more recent history such as the 800-year-old 
Cathedral near the bishop's residence. 
 

Ons ken die paadjie vanaf die hotel na die stasie nou al goed en laatoggend is dit tyd vir ons laaste treinrit in 

hierdie ongelooflike land. Ons vertrek sak-en-pak na die Zurich-lughawe, vir ons terugvlug na Suid-Afrika. Die treinrit 

duur ongeveer twee ure en daar is elke dag ‘n keuse van 52+ treine op dié gewilde roete.   

Vanaand word aandete op ons vlug bedien.  
 

Dag 10: Maandag, 22 Junie        → JOHANNESBURG 
Vroegoggend word ontbyt op ons vlug bedien. Na ‘n onvergeetlike Switserse Treine-avontuur, land ons in 

Johannesburg en Kaapstad. 

 

https://www.myswitzerland.com/en/experiences/cathedral-of-the-assumption/
https://www.myswitzerland.com/en/experiences/cathedral-of-the-assumption/


 

INGESLUIT BY DIE TOERPRYS: 
✓ Internasionale vlugte in ekonomiese klas vanaf en na Johannesburg. Daar is ‘n addisionele koste van 

R1 850 vir die retoervlug vanaf en na Kaapstad. 

✓ Lughawebelastings en brandstofheffings vir al die vlugte. 

✓ Verblyf vir sewe nagte in twee uitgesoekte hotelle (soos in die reisplan aangedui).                        

✓ Ontbyt elke dag. 

✓ Alle besigtiging soos in die reisplan uiteengesit. 

✓ ‘n Agt dae Swiss Travel Pass (ter waarde van R9 100), met onbeperkte reise per trein, bus en boot.  

✓ Gewaarborgde treinritkaartjies vir die Glacier Express en Bernina Express. 

✓ ‘n Berg Pilatus-ekskursie met ‘n tandrat-trein en kabelkar-rit. 

✓ Die dienste van ‘n ervare toerleier deurentyd. 
 

LET ASSEBLIEF OP DIE VOLGENDE: 
➢ Die toerkoste van R46 990 is gebaseer op lugreisgelde en landreëlingskostes in Maart 2025. Dit is gebaseer 

op ‘n wisselkoers van CHF1=R21 en is onderhewig aan wisselkoers-veranderings.  

➢ Visumkoste van ± R1 800 vir ‘n Switserse Schengenvisum, asook ongeveer R500 vir die hanteringskoste aan 

die die visum-aansoeksentrum, is nie ingesluit by die toerkoste nie. Ons sal help met almal se Schengen 

visum-aansoeke en die nodige dokumente aan almal verskaf.  

➢ Die bybetaling vir diegene wat ‘n enkelkamer verlang is R6 500. 

➢ Indien daar probleme met die bespreking van een van die genoemde hotelle mag ontstaan, sal daar van 

‘n soortgelyke hotel gebruik gemaak word. 

➢ Ten minste 14 passasiers moet deurgaans saamreis en die maksimum getal toerlede wat op hierdie toer 

geakkomodeer kan word is 20. 

➢ Toerlede moet in staat wees om hulle eie bagasie by die stasies te hanteer en redelike ente te kan stap. 

➢ Billike en omvattende groeps-reisversekering van TIC Europ Assistance is beskikbaar vir alle toerlede onder 

die ouderdom van 76 jaar teen R350 vir die tien dae (vir diegene bo 75 jaar is daar ‘n bybetaling).  

➢ Daar is geen fooitjiegelde betaalbaar vir hierdie toer nie. 

➢ ‘n Deposito van R12 500 moet so gou as moontlik vereffen word om ‘n plek op die toer te verseker en 

akkomodasie by die genoemde hotelle te bevestig. Die deposito-bedrag is hoër as vir ons ander toere ~ 

die rede daarvoor is dat die individuele vlugkaartjies met bespreking uitgereik moet word. 

➢ Die balans van die reisgeld moet voor 7 Maart 2026 vereffen word. 

➢ Kredietkaart-betalings word ongelukkig nie aanvaar nie. 
 

HOE OM TE BESPREEK: 
Voltooi so gou as moontlik die besprekingsvorm en vrywaringsvorm en e-pos dit aan info@vandyktours.co.za. 

Deposito’s moet inbetaal word op (of oorgeplaas word na) die volgende rekening by 

    Nedbank: 119 1533 964                                 Tak: George                               Takkode: 198 765 

    Rekeninghouer: Van Dyk Travel         Tipe rekening: Lopende/Besigheids            Verwysing: SWITS/en u van 

Kontak die toerleier, Gerhard van Dyk, vir enige verdere navrae: 

    Tel nr: 082 767 8400          Faks nr: 086 733 8987          E-pos: info@vandyktours.co.za 
 

 
 

      

mailto:info@vandyktours.co.za
mailto:info@vandyktours.co.za

